
EDEDEDEDEDIIIIITOTOTOTOTORRRRRYAYAYAYAYALLLLLMatindi ang hagupit ng krisis ng
pandaigdigang sistemang kapitalista

at ng lokal na naghaharing sistemang malapyudal at
malakolonyal sa sambayanang Pilipino.  Nagdudulot ito
ng walang kasing tinding krisis pang-ekonomya sa hanay
ng masang anakpawis, sa panggitnang saray sa ating
lipunan at maging sa hanay ng pambansang burgesya at
maliliit na panginoong maylupa.

Dulot nito, naghahangad
ang mamamayan ng rebolusyu-
naryong pagbabago.  Iginigiit
nila ang kanilang pambansa-
demokratikong mithiin.  Ma-
sikhay na nakikibaka ang
mamamayan para sa ka-
nilang karapatang sibil
at pulitikal, tunay na
repormang agraryo at
pambansang industri-
yalisasyon.

Batid ng mamamayan
na bulok sa kaibuturan at wala nang
pag-asang mabago sa pamamagitan
ng reporma ang kasalukuyang
naghaharing sistema.  Kumbinsido
sila na ang tanging daan sa tunay na
rebolusyunaryong pagbabago ay sa
pamamagitan lamang ng armadong
pakikibaka.

Paigtingin ang pakikidigmang gerilya!
Mag-ambag ng kakayanin sa pambansang pagsisikap

na mapabagsak ang rehimeng US-Arroyo!

Dagdag pa, nagdudulot ng matinding
krisis pampulitika ang umiiral na sosyo-

ekonomikong krisis na ito.  Bigo ang mga reaksyunaryong
nasa poder, ang rehimeng US-Arroyo, na apulain ang krisis
pampulitika sa pamamagitan ng panlilinlang at karahasan.
Higit lamang nalalantad ang teroristang katangian ng esta-
dong malakolonyal at malapyudal na nagdudulot ng tumi-
tinding paglaban ng mamamayan.

Bigo rin ang AFP-PNP sa kanilang kontra-
insurhensyang kampanya bagkus, nagdudulot ito ng
malawakang demoralisasyon sa kanilang hanay.
Iniluluwal ng ganitong kontradiksyon sa loob ng AFP-
PNP ang nagkakailang progresibo at makabayang
indibidwal at paksyon.

Subalit sa dikta ng amo nitong imperyalismong-
US gamit ang islogang “gera laban sa
terorismo”, pilit na sinusubukang agawin ng

AFP-PNP ang inisyatiba sa nagaganap na
digmang sibil dito sa ating bansa.
Sinasanay ng mga interbensyunistang

tropang militar ng US
ang papet na militar
at pulisya sa mga

taktikang kumando ng
impiltrasyon at surbeylans

gamit ang mga bagong tekno-
lohiya gaya ng mga cellphone,

night vision goggles, mga GPS
Sundan sa kasunod na pahina 

Ang KALATAS ang opisyal na pahayagan ng
rebolusyunaryong  mamamayan ng Timog
Katagalugan. Pinapatnubayan ito ng Marxismo-
Leninismo-Maoismo. Inilalathala ito ng Partido
Komunista ng Pilipinas (MLM) at ng Bagong
Hukbong Bayan ng Timog Katagalugan.

Inaanyayahan ng Pamatnugutan ang mga
mambabasa na mag-ambag sa pagpapahusay ng
ating pahayagan.   Magpadala ng mga komentaryo
at mungkahi, balita at rebolusyunaryong karanasan
na maaaring ilathala sa ating pahayagan.

Maaaring makuha ang pinakahuling isyu ng ating
pahayagan sa internet.  Magtungo sa

http://www.geocities.com/kalatas_st/index.html

Tumatanggap din ng mga liham sa

kalatas_st@yahoo.com

Oktubre - Disyembre 2005
Tomo 33  Bilang 5

NILALAMAN

Editoryal: Paigtingin ang Pakikidigmang
Gerilya!

Maglunsad ng paparaming TO

70 militar at pulis, napaslang sa mga labanan
sa Quezon nitong 2005

Mga opensiba sa Timog at sa Dulong Timog
Quezon nitong Nobyembre-Disyembre

Panawagan ng Melito Glor Command

Kinukondena ng NDF-ST ang paghahasik ng
teror ng AFP-PNP sa CQ!

Ipagtanggol ang karapatang pantao ng
mamamayan

WTO sa Hongkong, inulan ng protesta

Katarungan para kay Ivy Collantes Bautista

Balita

device at surbeylans sa pamamagitan ng satellite.

Puspusan sa ngayon ang ginagawang kontra-
insurhensyang kampanya ng rehimeng US-Arroyo sa
balangkas ng Oplan Bantay Laya.  Nanatiling isa sa
kabilang sa national priority concern ang rehiyon
partikular ang mga probinsya ng Cavite-Laguna-
Batangas-Rizal-Quezon (CALABARZON).  Nanatili rin
ngayon ang malaking konsentrasyon ng mga panagupang
yunit ng AFP-PNP-CAFGU sa rehiyon.

Ngunit ano pa mang hakbangin ang ipatupad ng
AFP-PNP-CAFGU, di nito mapagtatakpan ang
kanilang mersenaryong katangian.  Matagal nang lantad
sa mamamayan ang kanilang kawalang kredibilidad
bilang mga anti-mamamayang instrumento ng imper-
yalismo at reaksyon.  Di nila kailanman mapangi-
ngibabawan ang kanilang limitadong bilang, limitadong
rekurso at kakayanan relatibo sa malawak na hanay ng
mamamayang nagnanais ng rebolusyunaryong pagba-
bago at nagtataguyod sa BHB.

Ang mga kalagayang ito ang naglalatag ng matibay
na  salalayan  upang  higit  pang  paigtingin  ang  pakikidig-
mang gerilya sa bansa sa pangkalahatan  at  sa  rehiyong
Timog Katagalugan sa partikular.

Mahalagang maitulak sa panibagong kasiglahan ang
paglulunsad ng mga kakayaning taktikal na opensiba sa
rehiyon upang makapag-ambag sa pambansang
pagsisikap na mabigo ang Oplan Bantay Laya (OBL).
Ang  masinsin at malaganap na  pakikidigmang  gerilya
ang titiyak na magugulo ang ano mang kontra-
rebolusyunaryong plano ng kaaway.

Magtutulak rin ito upang patuloy na mapalakas ang
BHB.  Kapansin-pansin sa karanasan natin sa rehiyon
matapos ang IDKP, na sa panahon ng kasiglahan ng mga
taktikal na opensiba, higit ding sumisigla ang pagbuhos
ng mga bagong rekluta sa hukbong bayan.

Magbibigay din ito ng mayamang karanasan sa mga
Pulang kumander at mandirigma sa paglulunsad ng
digmaan.  Ang karanasan sa digmaan ang pangunahing

Patuloy na nasasadlak ang sambayan sa lumalalang
krisis ng sistemang malapyudal at malakolonyal.

Tumitindi ang idinudulot nitong krisis sa pulitika at
ekonomya at sa kabilang banda, lumalakas ang kabuuang
kilusan ng mamamayan na naghahangad ng pagbabago.

Maglunsad ng paparaming TO
Itaas ang kapabilidad ng BHB sa mga labanan,

biguin ang OBL

PANGUNAHING  LATHALAIN

Sa gitna ng krisis na ito, patuloy na nagpupumilit
ang rehimeng US-Arroyo na manatili sa kapangyarihan
habang lalo namang nalalantad ang kabulukan at tumitindi
ang pagkakahiwalay nito.  Naglunsad ang rehimeng US-
Arroyo ng walang kasinlupit na kontra-rebolusyunaryong
digma at sa kabilang banda, patuloy na lumalakas at
lumalawak ang nagkakaisang prente at ang armadong

pakikibaka upang mapabagsak ang naghihingalong

Sundan sa kasunod na pahina 

rehimen.

Ang magiting na paglaban sa OBL

Dito sa Timog Katagalugan, sa partikular,
at maging sa pambansang saklaw, nasa ikatlong
taon ngayon ang rebolusyunaryong kilusan sa
matatag at magiting na pagharap sa matinding
pananalakay militar sa balangkas ng Oplan
Bantay Laya.  Sa nakaraang mga taon, ipinakita
ng mga armadong yunit, baseng masa at iba’t
ibang rebolusyunaryong organisasyon ang

ang mga rekisitos upang ganap nang makaabante mula
sa maagang bahagi tungo sa gitnang bahagi ng
estratehikong depensiba ng ating demokratikong
rebolusyong bayan. Magsisilbing inspirasyon para sa
nakikibakang mamamayan ang bawat taktikal na
opensiba na ilulunsad ng BHB upang higit pang
magpursige sa rebolusyunaryong pakikibaka.

Dagdag dito, pahihinain din ng mga opensibang ito
ang kapit-tukong rehimeng US-Arroyo at magbibigay
din ito ng dagdag na inspirasyon upang mapasigla ang
hayag na kilusang masa sa mga sentrong bayan at lunsod
na naglalayong mapabagsak ang tuta, pasista, korap at
pekeng rehimen.  Ito ang magtutulak upang tuluyan nang
magdis-integra ang kasalukuyang rehimen at mabigyan
ng pamatay na dagok ng malawak na nagkakaisang
prenteng anti-Arroyo.

pumapanday sa kakayanan ng
ating hukbo sa labanan.  Ang puspusan at masikhay na
paglahok sa digmaan ang pinakamahusay na guro upang
tayo’y matutong makidigma.

Sa higit na paglakas ng hukbong bayan, higit ding
mapapalawak at mapapalakas ang ating mga larangang
gerilya at mapapalawak at makokonsolida ang baseng
masa ng rebolusyon.  Mapapasigla rin, sa paglakas ng
hukbong bayan, ang paglulunsad ng rebolusyong agraryo
na kakabig sa malawak na masang magsasaka sa
kanayunan at sa gayo’y higit pang pabibilisin ang pag-
oorganisa sa kanayunan.

At sa pagsigla ng armadong pakikibaka, maari
nating matupad ang mga tungkulin upang makumpleto

 Mula sa nakaraang pahina



 Oktubre-Disyembre 20054  /  KALATAS

kakayanang labanan ang mararahas na atake ng kaaway
at biguin ang engrandeng balak na nyutralisahin, paatrasin
at/o wasakin ang mga larangang gerilya (lager) sa loob
ng limang taong plano ng rehimen.

Sa kabila ng tatlong taong tuluy-tuloy na pagsa-
sakatuparan ng OBL sa mga lager ng rehiyon, nanatiling
isa ang TK sa mga pangunahing prayoridad ng  AFP at
PNP para sa kontra-rebolusyunaryong operasyon nito.
Kahit hinigitan pa at itinaas ng kaaway ang dating
pormulang 10:1 ng kanyang lakas militar laban sa
rebolusyunaryong kilusan, nakapagpunyagi at naitaguyod
nito ang dakilang misyong isulong ang pambansa
demokratikong rebolusyon upang mag-ambag ng
makakaya sa pambansang pagsisikap na umabante tungo
sa gitnang yugto ng estratehikong depensiba.

Sabihin pang napakadakila ang mga sakripisyo,
kahirapan at buhay na inialay ng lahat ng mga kadre’t,

ang unang yugto nito noong 2003, ang tinaguriang Short
Term, na nagsimula noong 2002. Nasa ika-2 taon na ng
implementasyon ang Medium Term ng OBL na nagsimula
noong 2003 at matatapos sa 2007.

Layunin ng OBL sa Short Term (2002-03) na
pahintuin ang paglago ng rebolusyunaryong kilusan
samantalang nilalayon naman ng Medium Term na
bawasan ng 50% ang kabuuang lakas ng armadong
kilusang rebolusyunaryo sa pamamagitan ng todo-todo
at matagalang mga operasyong militar para paliitin ang
kakayanan ng NPA na makapagrekluta, makakuha ng
suportang masa at lohistika, at makapagsagawa ng
paniktik. Ang Long Term na bahagi ng OBL ay ipatutupad
matapos ang limang taong implementasyon (pagkatapos
ng 2007) kung saan nilalayon nito ang ganap na resolusyon
at pagpawi sa banta ng armadong kilusang rebo-
lusyunaryo.

Kailangang pagsikapan na puspusang harapin ang
OBL sa paraang pulitiko-militar kung saan papalaking
tatampok ang papel ng mga taktikal na opensiba na
mapagpasyang bibigo sa mga layunin ng OBL.

Kunin ang inisyatiba,
maglunsad ng paparaming TO

Sa tatlong taong nagdaan, may nagawa nang isang
antas ng pag-aaral at pag-angkop ang ilang yunit upang
maiwasan ang malalaking pinsala sa baseng masa at sa
hukbong bayan laluna sa mga pangunahing probinsyang
matindi ang pag-atake ng kaaway at itinakdang
prayoridad ng pagwasak.  Subalit malaki pa ang maaring
iunlad ng ating pagharap sa mga atake ng kaaway batay
sa potensyalidad ng ating hukbo at ng ating baseng masa.
Nangangailangan lamang na patuloy na paunlarin pa ang
kakayanan ng mga yunit na BHB at ng mga larangang
gerilya.  Kailangan ding maitulak ang bawat yunit na itaas
ang antas ng teknika at taktika sa pagpaplano at
paglulunsad ng malaganap at masinsing pakikidigmang
gerilya.

Habang patuloy na nagsisikap na maipagpatuloy
ang lahatang panig na pagsulong ng mga rebolus-
yunaryong gawain sa kanayunan, lumalaki ang

“Habang patuloy na nagsisikap
na maipagpatuloy ang lahatang

panig na pagsulong ng mga
rebolusyunaryong gawain sa

kanayunan, lumalaki ang kaha-
lagahang kunin ang inisyatiba...”

kasapi ng partido, mga opisyal at pulang mandirigma at
ng baseng masa sa walang humpay na pagharap at
paglaban sa buktot na pakana at hambalos ng araw at
gabing  operasyon ng mersenaryong militar sa mga
kanayunan, sentrong bayan at lunsod. Nakakataas ng
moral ang ipinamalas ng mga rebolusyunaryong pwersa
nang harapin nito ang 18 panagupang batalyon ng AFP,
6 pang batalyon ng PNP, 22 independyenteng kumpanya
ng PNP at militar at mabilis na lumalaking bilang ng higit
sa 90 kumpanya ng Cafgu.

Nasa ikalawang yugto na ng pagpapatupad ng
Oplan Bantay Laya (OBL) sa buong bansa. Nagtapos

kahalagahang kunin ang inisyatiba sa paglaban,
maglunsad ng mga makabuluhang taktikal na opensiba
at mabaka ang tunguhin ng konserbatismong militar. Sa
gayon, mabisang makasulong ang rebolusyunaryong
kilusan tungo sa gitnang bahagi ng estratehikong
depensiba at maiwasan ang mga sagka at pinsala sa mga
rebolusyunaryong pwersa at gawain.

Ang relatibong malaking pwersang gerilya kapag
mahusay na napakilos at naidireksyon ay mabisang
makapagbibigay ng epektibong dagok sa kaaway at
mapapapurol ang pananalakay militar nito.

Ayon sa Komite sa Sentral (KS) ng Partido
Komunista ng Pilipinas, sa inilabas nitong pahayag sa
ika-37 anibersaryo ng Partido, “dapat paunlarin ng BHB
ang gitnang bahagi ng estratehikong depensiba sa
pamamagitan ng pakikidigmang gerilya. Samantala,
tinatanaw nito ang dulong bahagi ng estratehikong
depensiba.  Mararating sa tamang panahon ang yugto
ng estratehikong pagkapatas, kung kailan regular na
pakikidigmang makilos na ang magiging pangunahing
anyo ng pakikidigma.”

Ang ating mga partikular na
tungkulin

Ayon sa KS, “sa antas
pambansa, rehiyon,
prubinsya at lara-
ngang gerilya, ang
kinauukulang na-
mumunong komite
ng Partido at ku-
mand ng BHB ay
dapat mangalap ng lahat ng mahahalagang impormasyon
hinggil sa mga pwersang militar, pulis at iregular ng
kaaway, magtasa sa kakayahan ng ating mga pwersa at
magplano ng mga opensiba para makapanlipol ng mga
yunit ng kaaway.”

Ayon pa rin sa pahayag sa ika-37 anibersaryo ng
partido, dapat nating patuloy na bakahin ang konser-
batismo at gerilyaismo. Ibayo pa nating itayo at palakasin
ang BHB bilang panlabang pwersa ng sambayanan para

ipagtagumpay ang rebolusyon.  Manamsam tayo ng
paparaming armas mula sa kaaway at magbuo ng marami
pang armadong yunit upang palakasin ang ating hukbo.

Kailangang mabigyan natin ng paparaming kaswalti
ang mga pangunahing pwersang militar ng kaaway sa
pamamagitan ng mga labanang anihilasyon at higit na
maraming labanang atrisyon.  Susi ito upang tuluy-tuloy
na uk-ukin ang kapasidad ng kaaway na maglunsad ng
mga pananalakay sa baseng masa at mga pwersang
gerilya.

Mahalagang madurog ang mga nahihiwalay na
kaaway na nangangahas na pumasok sa pinakaliblib na
bahagi ng ating mga lager kung saan may relatibong
malakas tayong baseng masa.  Samantala, relatibong
bawas ang kapasidad ng kaaway na mabilis na
makapagpadala ng reimporsment at magamit ang
superyoridad nito sa mobilidad, rekurso at komu-
nikasyon sa mga interyor na bahagi ng ating mga lager.
Kung kaya’t ito ang pinaka-epektibong teatro sa mga
labanang anihilatibo.

Marapat din nating mabira ang mga ditatsment at
kampong militar sa loob ng mga lager sa pamamagitan
ng pagbanat at pagwasak sa mga nahihiwalay na
ditatsment ng kaaway.

Bigwasan din natin ang mga kaaway maging sa
eksteryor na linya sa pamamagitan ng mga operasyong
ambus, pain, lalang at marami pang ibang taktika.

Subalit ayon sa KS “dapat tayong magsagawa ng
mga hakbang para pagwatak-watakin ang kaaway tulad
ng pagtarget lamang sa mga yunit at elemento ng AFP at
PNP na loyalista ni Arroyo at di pagbira sa mga
nagdedeklara at nagpapakitang sila ay kontra sa
rehimeng Arroyo.”

Kinakailangan ring maituluy-tuloy ang kampanya
sa paglilinis at pagnyutralisa sa lambat-paniktik at mga
espiya ng kaaway sa saklaw ng ating mga larangang
gerilya sa pamamagitan ng mga pamamaraang pulitikal
at selektibong pagbunot at pamamarusa sa mga
pinakamatitigas at sa mga utak upang tanggalin ang mata

at tenga ng kaaway sa loob ng mga sona at larangang
gerilya.

Marapat ding pagtuunan ang pagnyutralisa at
pagbubuwag sa mga yunit ng CAFGU at iba pang
grupong paramilitar sa pamamagitan ng mga kapa-
raanang pulitikal at militar.

Kinakailangan ding makapaglunsad tayo ng iba’t
ibang tipo ng mga espesyal na operasyon sa mga linyang
eksteryor at sa mga sentrong bayan at lunsod.
Naglalayon itong mapinsala maging ang mga yunit ng
kaaway na nakabase sa mga sentrong luklukan ng
kapangyarihan ng mga naghaharing uri, magulo ang

kanilang linya ng komunikasyon at suplay at maparusahan
ang mga kaaway sa uri na di tumatalima sa mga patakaran
ng demokratikong gubyernong bayan.  Itatali rin nito ang
malaking bahagi ng pwersa ng kaaway upang bantayan
ang mahahalagang instilasyon na may estratehikong
pakinabang sa mga naghaharing uri.

Mahalaga ring makapaglunsad ng malaganap at
koordinadong operasyong isnayping para pinsalain ang
mga pwersa ng kaaway na nagsasagawa ng operasyong
pagtugis, nagpapatrulya, nagkakampo o humihimpil.
Dagdag pa ring makapagpapadugo sa maraming sugat
sa kaaway ang paglulunsad ng malaganap na operasyong
isparo at pamamarusa sa mga regular na pwersang militar
at sagadsaring kaaway ng mamamayan.

 Mula sa nakaraang pahina

Matagumpay na binibigo ng Apolonio Mendoza
Command (AMC)-BHB-Quezon ang mga

malawakang operasyong militar sa Quezon.  Pinatikim
nito ng ilang matitinding dagok at maraming mga sugat
sa katawan ang pasistang 201st at 202nd Bde ng AFP at
maging ang mga yunit ng PNP.

Mula pa man noong pagpasok ng 2004 kung saan
naging kapansinpansin ang pagdidiin ng mga opearsyong
militar ng AFP sa Quezon sa balangkas ng Oplan Bantay
Laya, pinaghandaan na ng AMC ang pagharap at pagbigo
sa mga pakanang ito ng AFP.

Di bababa sa 70 militar at pulis, napaslang
sa mga labanan sa Quezon nitong 2005

Apolonio Mendoza Command
Bagong Hukbong Bayan-QuezonKa Armine

Sundan sa kasunod na pahina 

Inihanda ng AMC ang lahat ng mga yunit nito sa
puspusang pakikibaka.  Sa pagsunod sa atas ng Komi-
teng Probinsiya ng Partido Komunista ng Pilipinas sa
Quezon na absolutong namumuno sa AMC, inilagay nito
ang mga yunit ng Bagong Hukbong Bayan (BHB) sa
probinsiya sa mataas na antas ng alerto, kahandaang
lumaban at ipinatagos sa bawat mandirigma ang
kahalagahan ng pagsasakripisyo alalang-alang sa pagta-
tanggol sa mga tagumpay ng rebolusyunaryong kilusan
sa Quezon.

Inihanda rin nito ang baseng masa sa pagharap at
pagbigo sa malulupit na operasyong militar at pandarahas
ng AFP lalu sa mga panahon ng labanan.  Buung-buo
ang suporta ng mamamayan ng Quezon sa kanilang
hukbo sapagkat ito ang kanilang katuwang sa paglulunsad
ng rebolusyong agraryo at sa pagtatayo ng organo ng
kapangyarihang pampulitika at ng rebolusyunaryong
gubyernong bayan.  Dagdag dito, tanging ang BHB
lamang ang nakapaggagawad ng hustisya sa mahaba
nang listahan ng krimen ng AFP sa mamamayan.

Ito ang mga salalayan ng pagtatagumpay ng AMC
sa mga labanan sa Quezon.  Higanteng suporta ang

ibinibigay ng mamamayan dito at mahigpit nitong
ipinapatupad ang  malaganap at masinsing pakikidigmang
gerilya sa probinsiya.

Dulot nito, ilang matitinding hambalos at maraming
mga sugat ang naipatikim ng AMC sa mga kagawad ng
201st at 202nd Bde ng AFP at mga yunit ng PNP sa
Quezon.  Tampok dito ang dalawang labanan sa Lopez.
Sa naunang labanan na naganap sa Sityo Villaminda,
Brgy. Sto Niño-Ilaya noong ika-24 ng Abril, 13 kagawad
ng 201st Bde ang napatay nang masugagaan ng mga nag-
ooperasyong militar ang isang nakahimpil na yunit ng
AMC.  Sa ikalawang labanan, 11 militar at pulis ang
napaslang nang muling mapasugaga sa mga nakapakat
na pulang mandirgma ang mga kagawad ng 76th Infantry
Battalion (IB) at 416th Police Provincial Mobile Group
(PPMG).  Naganap ito sa Brgy Villanacaob noong ika-
23 ng Agosto.

Pinakahuli sa mga ito ang serye ng mga labanang
naganap sa Lucban, Tiaong, Candelaria at Sariaya mula
Nobyembre 19–25 kung saan di bababa sa 18 militar at
pulis ang napaslang at mahigit tatlumpu ang sugatan.
Kinumpirma ng mismong mga opisyal ng Southern Luzon
Command ang mga bilang na ito ng kanilang kaswalti sa
digma.

Ang malalaking labanang ito ay tinambalan din ng
maraming mga laking iskwad at laking tim na mga taktikal
na opensiba.  Kinatangian ito ng mga operasyong isparo,
haras at isnayp kung saan di baba sa 28 militar ang
napaslang.  Labingtatlo sa mga ito ang inilunsad ng Maria
Theresa de Leon Command sa Dulong Timog Quezon,
pito sa Timog Quezon, lima sa Gitnang Quezon at tatlong
matagumpay na pagdedepensa sa Hilagang Quezon.

Sa lahat ng mga labanang ito mula Enero, di baba
sa 70 militar ang napaslang sa Quezon.  Samantala,
tatlong pulang mandirigma ang magiting na nagbuwis ng
buhay.  Ambag ito ng AMC sa pambansang pagsisikap
na itaas ang antas ng pakikidigmang gerilya at parusahan
ang mga pinakapusakal na tagalabag ng karapatang
pantao.  Nilalayon din nitong biguin ang Oplan Bantay
Laya at patikimin ng matitinding bigwas ang sumusuray
nang rehimeng US-Arroyo.

Di bababa sa 11 militar at isang CAFGU ang napatay
sa mga inilunsad na taktikal na opensiba sa Timog

at sa Dulong Timog Quezon nitong Nobyembre-
Disyembre.  Tugon ang mga ito sa pambansang
panawagan na sagpangin ang inisyatiba, bakahin ang
koserbatismong militar at mag-ambag sa pambansang
pagsisikap na mapabagsak ang rehimeng US-Arroyo.

Narito ang detalye ng mga pangyayari:
Nobyembre 10
Brgy Bagupaye, Mulanay—Naisagawa ng mga Pulang

mandirigma ng Maria Theresa de Leon Command
(MTdLC)-BHB-Far South Quezon ang isang
matagumpay na operasyong haras sa detatsment ng
Bravo Company, 74th Infantry Battalion (IB).
Napatay dito ang dalawang elemento ng 74th at
nakasugat ng tatlong iba pa.

Nobyembre 16
Brgy Magsaysay, General Luna—Inisnayp ng mga

mandirigma ng MTdLC ang nag-ooperasyong tropa
ng Alpha Company ng 74th IB.  Isang militar ang
nasugatan dito.

Nobyembre 19
Brgy Labnig, Gumaca—tatlong miyembro ng 76th IB

ang napatay at tatlong iba pa ang sugatan sa isang
panghaharas ng mga gerilya ng BHB-Timog
Quezon.

Nobyembre 21
Brgy Ilayang Duungan, Catanauan—naisagawa ng

isang yunit sa ilalim ng MTdLC ang isang operas-
yong haras sa detatsment ng Alpha Company ng
74th IBPA.

Nobyembre 24
Brgy San Pedro, Lopez—hinaras ng mga

pulang gerilya ng BHB-Timog Quezon ang mga
nagpapatrulyang kagawad ng Re-engineered
Operations Team ng 76th IB.  Dalawang militar ang
napatay at isa pa ang nasugatan.

Brgy Bagupaye, Mulanay—Naisagawa ng
MTdLC ang ikalawang operasyong harasment sa

12 taktikal na opensiba nailunsad sa
Timog at sa Dulong Timog Quezon

nitong Nobyembre-Disyembre

Sundan sa kasunod na pahina 

detatsment ng Bravo Company, 74th IBPA.
Nobyembre 25
Brgy Mabini, Mulanay—dalawang kagawad ng 74th

IB ang napatay at isa pa ang nasugatan nang
tambangan sila ng mga kagawad ng MTdLC.  Isang
kalibre .45 at isang 9 mm na pistola, mga bala at
magasin ang nakumpiska mula sa mga militar.

Nobyembre 26
Brgy Villa Reyes, San Narciso—naisagawa ang

operasyong pangungumpiska sa ilang abusadong
armadong tauhan ng asyenda ni Don Dominggo
Reyes.  Nakakumpiska dito ng dalawang shotgun at
isang .22 kalibreng riple.

Nobyembre 30
Brgy Ilayang Tayuman, San Francisco—ala-una ng

madaling araw, nailunsad ang isang operasyong
haras gamit ang isang command detonated na

bomba sa Delta Company Headquarters ng 74th
IB.  Nawasak dito ang hindi bababa sa tatlong
kubo sa nasabing kampo.

Brgy Maulawin, Sta. Elena—matagumpay na naisa-
gawa ang operasyong isparo sa isang sagad-saring
kontra-rebolusyunaryong CAFGU na si Junie Lim.

Disyembre 8
Brgy San Vicente Kanluran, Catanauan—matagumpay

na nailunsad ang operasyong haras-granada sa
nakahimpil na tropa ng Alpha Company ng 74th IB.
Natutulog ang karamihan sa mga militar na nagmula
pa sa ilang araw nang operasyon.  Napatay dito ang
tatlong militar at nasugatan ang limang iba pa.

Disyembre 24
Poblasyon, Catanauan—isang operasyong disarma

ang nailunsad ng isang tim ng MTdLC.  Nakum-
piska sa isang palabang panginoong maylupa ang
isang kalibre .45 pistola.

Pumanig sa hanay ng mga pinagsasamantalahan, magsilbi sa
interes ng mamamayang Pilipino at ituon ang armas laban sa
tunay na kaaway ng mamamayan—ang pangkating Arroyo

Panawagan ng MGC sa mga kawal at opisyal
ng AFP  at PNP sa Timog Katagalugan

Ayon mismo kay Lt. Gen. Pedro Cabuay, Jr, com-
manding general ng Southern Luzon Command, sa

kanyang pahayag sa midya noong Nobyembre 25,
umabot sa labing-tatlong militar ang napatay at mahigit
sa 30 na iba pa ang malubhang nasugatan sa mga labanan
sa mga bayan ng Tiaong, Candelaria at Sariaya pa
lamang.  Gumamit ang mga militar ng laking brigadang
tropa, mga malalakas na armas, APC, tangke at mga
helicopter.  Mismong mga heneral ng SLC ang nagderihe
sa mga operasyong militar subalit magiting na binigo ng
Bagong Hukbong Bayan (BHB) ang kanilang pagsalakay
at binigyan ng matinding dagok ang mga nahihiwalay na
tropa ng rehimeng US-Arroyo.

Ang totoo, batay sa ulat ng mismong mga yunit ng
Melito Glor Commnad (MGC)-BHB-Timog Kata-
galugan na napalaban, 18 ang kumpirmadong namatay
na militar sa mga labanang ito sa Central Quezon.
Matinding pagbagsak ng diwa ng mga sundalo ang nilikha
ng mga labanang ito sa hanay ng mga kagawad ng 2nd ID.

Patunay nito ang apat na naganap na misencounter sa
pagitan ng mga militar noong Nobyembre 23 hanggang
Disyembre 7 kung saan kagyat na walang habas na
nagpapaputok ang mga takut na takot na militar kahit na
ang kanilang nakatagpo ay kapwa nila sundalo. Sa
insidente noong Nobyembre 23, tumagal nang halos isang
oras ang paglalaban-laban ng mga kapwa militar.  Ayon
sa ulat ng mga residente, di baba sa anim na militar ang

“Di dapat sundin ng mga makabayan
at matutuwid na kawal at

nakabababang opisyal ng AFP at PNP
ang mga anti-mamamayang utos at
direktiba ng kanilang mga heneral.”

Sundan sa kasunod na pahina 

Matinding hambalos ang sinapit ng AFP-PNP sa
Central Quezon (CQ) nitong Nobyembre.  Di

bababa sa 18 militar ang namatay sa mga labanang ito.
Di pa kabilang dito ang mahigit sa 11 militar na namatay
sa apat na misencounter sa pagitan ng iba’t ibang tropa
ng AFP na naglulunsad ng operasyong pagtugis sa mga
yunit ng Bagong Hukbong Bayan (BHB) sa lugar.

Narito ang ilang detalye sa mga panyayari:

Nobyembre 19 (Sabado)
Brgy Bataan, Sampaloc—hinaras ng mga pulang

mandirigma ang pito kataong yunit ng 76th IB na
nagpapatrolya sa Brgy Bataan, Sampaloc.

Mga labanan sa Central Quezon
noong Nobyembre 19-25

Sundan sa kasunod na pahina 

namatay sa dalawang misencounter na ito.

Mariing pinabubulaanan ng MGC ang nilubid na
kasinungalingan ni Gen. Cabuay na diumano’y aabot na
sa sampung Pulang mandirigma ang kanilang napapatay.
Sa katunayan, wala silang makuha ni isang bangkay ng
mga gerilya sa kabila ng pagbibigay ng pabuyang
P10,000 sa sinumang magkapagtuturo ng bangkay ng
sinumang kagawad ng BHB.

Di makakamit ng BHB ang mga tagumpay na ito
kung walang malawakang suporta ng mga mamamayan
ng Quezon.  Pinapatunayan din ng mga naganap na
labanan ang superyoridad ng Maoistang taktikang gerilya
na ginagamit sa labanan ng BHB.  Naganap ang mga
tagumpay na ito ng BHB sa kabila ng paggamit ng mga
militar ng higit na malakas na armas at mas malaking
bilang ng tropa na umabot halos sa resyong isang gerilya
sa bawat sampung militar.  Kinakailangan lamang ng BHB
na maging mas maingat sa paglilipat-lipat ng mga pwersa
nito upang hindi makakita ng butas ang mga militar na
maaaring magbigay ng pinsala sa hukbong bayan.

Bukod dito, di maipagkakaila na higit na superyor
ang diwang palaban na ipinamamalas ng mga Pulang
mandirigma kumpara sa demoralisadong AFP.  Higit na
mataas ang diwa ng BHB sapagkat makatarungang
digma ang inilulunsad nito laban sa mapang-aping
rehimeng US-Arroyo.  Nilalayon nitong mapabagsak ang
kasalukuyang rehimen sa kagyat at, sa pangmatagalan,
wakasan ang mapagsamantalang malapyudal at
malakolonyal na sistemang umiiral sa bansa.

Samantalang isang hungkag at bulok na sistema ang
kinakatawan ng digmang inilulunsad ng AFP-PNP.
Walang ibang pinoprotektahan ang kanilang di
makatarungang digma kundi ang interes ang iilang
naghahari sa bulok na lipunang Pilipino.  Ang pagkatig
na lamang ng mga pinakamataas na opisyal ng AFP-
PNP ang nagpapanatili sa rehimeng US-Arroyo sa poder.

Matagal nang nananawagan ng pagpapabagsak sa
rehimeng US-Arroyo ang mayorya ng mamamayan
partikular ang masang anakpawis, ang mga propesyunal
at iba pang mga panggitnang pwersa.  Nanawagan na

rin ng pagpapaalis kay GMA maging ang mga
makabayang negosyante at iba’t ibang paksyon ng mga
naghaharing uri.

Upang tugunan ang panawagan ng mamamayan,
patuloy na maglulunsad ang BHB ng mga taktikal na
opensiba laban sa mga pwersa ng AFP na patuloy na
sumusuporta sa tuta, pasista, magnanakaw at pekeng
rehimen ni Gloria Macapagal-Arroyo.

Di dapat sundin ng mga makabayan at matutuwid
na kawal at nakabababang opisyal ng AFP at PNP ang
mga anti-mamamayang utos at direktiba ng kanilang mga
heneral.  Karamihan sa kanilang mga heneral ay
nakikinabang sa pangungurakot ng pondo ng AFP at ng
sambayanan at kumakamal ng yaman mula sa panunuhol
ng pangkating Arroyo.

Kaugnay nito, nanawagan ang MGC sa mga
makabayang elemento sa 2nd Infantry Division ng Phil-
ippine Army  at sa buong AFP-PNP partikular sa mga
nakabababang opisyal at mga karaniwang sundalo.
Panahon na upang ituon ang ating mga sandata laban sa
tunay na kaaway ng mamamayan—ang pangkating
GMA.  Pumanig sa hanay ng mga inaapi at pinag-
sasamantalahan at magsilbi sa interes ng nakararaming
mamamayang Pilipino.

 Mula sa nakaraang pahina

k

Nobyembre 20 (Linggo)
Brgy Lusacan, Tiaong (3:30 ng madaling-araw)—Isang

ang namatay at apat pang pulis ang nasugatan sa
enkwentrong ito sa tabing haywey sa pagitan ng
isang maliit na kumpanya ng Melito Glor
Command (MGC) at PNP-Tiaong.  Nakasamsam
dito ang BHB ng isang M16, isang kalibre .45
pistola at mga bala.

Brgy Lusacan, Tiaong (ika-5 ng hapon)—Di bababa
sa tatlong militar at pulis ang napatay ng mga Pulang
mandirigma sa labanan sa pagitan ng naturang
maliit na kumpanya ng MGC at pinagsanib na
pwersa ng 730th Combat Group ng Philippine Air
Force at 415th Police Provincial Mobile Group.

Nobyembre 21 (Lunes)
Hangganan ng Brgy Lusacan at Brgy Anastacia,

Tiaong (5:30 ng hapon)—Ayon mismo sa pahayag
ng mga opisyal militar ng Southern Luzon
Command (SLC), tatlong kagawad ng militar ang
napatay at siyam na iba pa ang nasugatan nang
tambangan ng mga Pulang mandirigma ang mga
kagawad ng Army Special Forces sa ilalim ng
202nd Brigade na tumutugis sa mga gerilya ng
BHB.

Nobyembre 22 (Martes)
Hangganang Tiaong-Candelaria

(5:30 ng hapon)—muli, isang
dagliang ambus ang inilunsad
ng mga gerilya ng MGC laban
sa mga kagawad ng Scout
Ranger sa ilalim ng 2nd Infantry
Division na nag-ooperasyon
sa lugar.  Tumagal lamang ng
ilang minuto ang labanan subalit di
bababa sa tatlong militar ang
kagyat na napaslang sa labanang ito.
Nakalayo na ang mga pulang mandirigma
nang dumating ang sumaklolong mga helikopter na
nag-istraping sa pinangyarihan ng labanan at mga
kanugnog na barangay.

Brgy Nagsinamo, Lucban — tatlong kagawad
ng 1st IB ang napatay sa isang panghaharas na
inilunsad ng mga pulang gerilya.

Nobyembre 23 (Miyerkules)
Candelaria–isang misencounter ang naganap sa

pagitan ng mga kagawad ng Philippine Army.
Tumagal ng isang oras ang paglalabanan ng kapwa
mga militar.

Nobyembre 24 (Huwebes)
Candelaria—isa na namang misencounter ang

naganap sa pagitan ng mga kagawad ng Philippine
Army na nasa ilalim ng 202nd Bde.

Brgy Mangilag, Candelaria (maghahating gabi)—
naganap ang isang engkwentro sa pagitan ng BHB
at PA sa isang check point ng mga militar.  Isang
kagawad ng Army ang napatay dito at tatlong iba
pa ang nasugatan.

Nobyembre 25 (Biyernes)
Hangganang Candelaria-Sariaya (makalipas ang hating

gabi hanggang ika-6 ng umaga)—tatlo pang
enkwentro ang naganap sa pagitan ng BHB at mga
yunit sa ilalim ng 202nd Bde.  Kagyat na umatras
ang mga militar makalipas ang sandaling labanan

sa takot na muling mapinsalaan.

Disyembre 7 (Miyerkules) —
Mahigit limang sundalo ang napatay
at pito pa ang sugatan sa ikaapat na

misengkwentro sa Central Quezon
sa pagitan ng mga elemento ng

Philippine Air Force (PAF) at 1st Scount
Ranger
Company ng
Philippine Army
bandang 3:00

ng hapon. Lulan ng isang van at
isang kotse ang mga unipormadong

Scout Ranger.  Apat na Ranger ang
kaagad na namatay sa haywey ng Barangay
Mangilag Sur, Candelaria matapos
pagkamalan ng mga pwersa ng PAF sa isang

check point ang mga Ranger bilang mga myembro
ng BHB.  Nadagdagan pa ang kaswalti ng mga
militar nang patuloy na namaril ang mga elemento
ng PAF habang hinahabol ang mga sasakyan ng
Scout Ranger papuntang Barangay Sto. Cristo,
bayan ng Sariaya. k

Bilang tugon sa naganap na serye ng labanan sa Cen-
tral Quezon (CQ), naghasik ng matinding takot sa

mamamayan ang Armed Forces of the Philippines (AFP)
at Philippine National Police (PNP).  Walang habas
nilang nilalabag ang karapatan ng mamamayan ng CQ.
Dagdag na naman ang mga ito sa mahaba nang listahan
ng paglabag ng mga mersenaryong tropa ng rehimeng
US-Arroyo sa mga probisyon ng Comprehensive Agree-
ment on the Respect for Human Rights and International
Humanitarian Law (CARHRIHL).

Bilang pagsunod sa doktrina ng amo
nitong imperyalismong US sa mga labanan,
sadyang idinadamay ng mga militar ang mga
sibilyan na pinaghihinalaan nilang sumu-
suporta sa BHB.  Ito ang doktrinang
itinuturo ng US sa AFP-PNP sa kanilang
mga inilulunsad na Balikatan Exercises at
sa kanilang magkatuwang na agresyon na
ginaganap ngayon sa Sulu.  Wala itong
pinagkaiba sa mga pamamaraan ng US sa
mga digmang inilulunsad nila ngayon sa Iraq
at sa Afghanistan at sa bigong agresyon nila
noon sa Byetnam.  Ganito rin ang tero-
rismong inlulunsad ng mga tagasunod ng
imperyalismong US sa loob ng sandatahang lakas ng
Israel laban sa mamamayang Palestino.

Matapos ang bawat labanan na sunud-sunod na
pumutok sa mga bayan ng Tiaong, Candelaria, Sariaya,
Lucban at Sampaloc, walang habas na bombardment
at straffing mula sa mga helicopter gunships ang
isinasagawa ng AFP.  Sa kabila ito ng kalagayan kung
saan matagal nang nakaalis ang mga yunit ng MGC na
naimbwelto sa labanan sa lugar.

Sa isang partikular na insidente na naganap sa
hangganan ng Tiaong at Candelaria noong ika-22 ng
Nobyembre, mahigit na labing limang minuto nang
nakaalis ang isang yunit ng MGC sa lugar na pinaglabanan
subalit walang habas pa ring nag-straffing ang mga nag-
reinforce na helikopter ng AFP. Sundan sa kasunod na pahina 

Mariing kinukondena ng NDF-ST ang
paghahasik ng teror ng AFP-PNP sa CQ!

maslang.  Kabilang dito ang kaso ng pagdukot at
pagpatay kay Igmedio Manonsong, 67, isang magsasaka
ng Brgy.  Pinagbakuran, Sariaya, ang pambubugbog sa
isang 14 na taong gulang na lalaki at iligal na pagbinbin
kay Edgardo de Villa at sa kanyang buong pamilya mula
sa nasabi ring barangay.  Pinagbintangan ng mga militar
na mga miyembro diumano ng BHB ang mga naturang
sibilyan.

Dulot ng mga karahasang ito, umabot sa mahigit
10,000 mamamayan ng Tiaong, Candelaria, Sariaya,
Dolores at Lucban ang naobligang lumikas.  Naa-
pektuhan ng mga operasyong militar at ng kanilang mga
pandarahas ang siyam na barangay ng Tiaong, pitong
barangay ng Candelaria, anim sa Sariaya, apat sa Dolores
at ilan pang barangay sa Lucban at Sampaloc.  Sa kabila

Nang sumunod na araw, sa isang misencounter
na naganap sa pagitan ng mga kagawad ng 202nd Bde
ng Philippine Army, muli, walang habas na nag-straffing
ang mga helicopter gunships sa kabila ng katotohanang
ilang barangay ang layo ng pinakamalapit na yunit ng
BHB sa lugar.

Maraming naitalang paglabag sa karapatan ng
mamamayan sa lugar.  Tampok ang mga pambubugbog,
iligal na panghahalughog, pagtortyur, iligal na pagbinbin,
walang habas na pamamaril at ilang kaso ng pama-

Ito ang napapanahong temang ipinahayag ng mga uring
anakpawis na dumaranas ng pagpapahirap ng

pasistang estado at kahirapan sa kasalukuyang sistemang
malakolonyal at malapyudal.

Makulay ang naging paglulunsad ng Human Rights
Caravan mula noong Disyembre 8 hanggang 10.
Lumahok dito ang iba’t ibang organisasyon ng mamayan
dito sa Timog Katagalugan.

Mabilis na nakatawag pansin ang gimik na “Kubo
ni Gloria” na naglalaman ng mga litrato ng biktima ng
karahasang militar sa Timog Katagalugan at ang
christmas tree ni Gloria at ang mga biktima ng paglabag

Ipagtanggol ang karapatang pantao ng mamamayan at
labanan ang tumitinding karahasan ng estado!

Paigtingin ang pakikibaka para sa pagpapapatalsik sa huwad, pasista,
tuta ng kano at pahirap sa masa na rehimeng Arroyo!

sa karapatang pantao bilang
regalo ni GMA sa mamamayan.

Nagmula ang caravan sa
San Pablo City, tumungo at
naglunsad ng programa sa
Kapitolyo at sa Punong Him-
pilan ng Southern Luzon Com-
mand sa Lucena City at natulog
ang mga delegado nito sa
Tiaong, Quezon noong unang araw, ika-8 ng Disyembre.

Sa ikalawang araw, tumungo silang muli sa San
Sundan sa kasunod na pahina 

ito ng katotohanang nagkaroon lamang ng labanan sa
anim na mga barangay sa mga bayang ito.

Sinasadya ng mga militar na mangbiktima ng mga
sibilyan at ipinapahayag sa midya na mga kagawad ng
BHB ang kanilang nahuli o napatay.  Pamamaraan din ito
upang lumikha ng matinding takot sa mga pinaghihinalaan
nilang sumusuporta sa rebolusyunaryong kilusan.

Subalit dulot ng kanilang mga kalupitan, lalo lamang
nilang itinutulak ang malawak na mamamayan na kumatig
sa armadong pakikibaka at sumuporta sa BHB.
Kaalinsabay ng patuloy na tumitinding krisis pang-
ekonomya at pampulitika sa bansa, higit na magiging
masikhay ang mamamayan sa pagsusulong ng demo-
kratikong rebolusyong bayan.

Mariing kinundina ng National Demokratic Front-
Southern Tagalog (NDF-ST) ang walang habas na
paglabag na ito ng mga yunit ng AFP sa karapatan ng
mamamayan ng Quezon.

Pinalaki ng husto ng mga militar ang mga pangyayari
upang bigyang katwiran ang mga paglabag sa karapatang

pantao sa probinsiya.  Naghasik ng takot sa higit na
maraming mamamayan ang labis nilang paggamit ng
malaking bilang ng tropa, pambobomba at straffing ng
mga helikopter.  Ito ang pangunahing dahilan ng paglikas
ng libu-libong mamamayan sa lugar bukod pa sa
sapilitang pagpapalikas na nilakipan ng panghaharas,
pambubugbog at ilang kaso ng pagpatay.

Maging sa mga lugar na ilang barangay ang layo sa
mga labanan, ginamit ng mga militar ang mga lokal na
opisyal ng gobyerno upang sapilitang palikasin ang
mamamayan.  Bahagi ito ng kanilang doktrinang limasin
ang tubig upang walang malanguyan ang isda.

Kaalinsabay nito, ginagamit ng mga militar ang
mga pinalobong pangyayaring para sa kanilang mga
operasyong psy war.  Isinisi nila sa BHB ang
malawakang paglikas ng mamamayan.  Naglunsad sila
ng    mga   pakutkot   na   relief   at   medical    missions
na tiyak na di sasapat para sa malaking bilang ng mga
naobligang   lumikas  upang  magpabango   ang   kanilang
imahen at linlangin ang mamamayan.  Pilit nilang
ikinukubli sa ilalim ng mga balat-kayong operasyong
sibil-militar ang kanilang mga kalupitan at pagkabigo
sa kamay ng BHB.

 Mula sa nakaraang pahina

k

Pablo para sa isang maikling programa, nag-wistle stop
sa Camp Eldridge at tumungo sa Calamba Crossing.

Samantala, naglusad rin ng sariling lokal na
mobilisasyon sa Batangas City ang mga delegado ng
caravan mula sa Batangas bago tumungo rin sa
Calamba.

Sa Calamba, inilunsad ang isang gabi ng parangal
para sa mga martir ng Timog Katagalugan.  Dumalo
rito ang mga panrehiyong organisasyon ng Karapatan,
Bagong Alyansang Makabayan, Bayan Muna,
Pamantik, Katipunan ng mga Samahang Magsasaka
sa Timog Katagalugan (Kasama-TK), Gabriela,
Kadamay, mga delegasyon mula sa Cavite, Rizal,
Batangas, Laguna at Quezon at iba pang mga
progresibong pwersa.

Sa ikatlong araw, ika-10 ng Disyembre,

tumungo ang caravan sa People Power Monument,
nagmartsa patungong Department of National De-
fense at tinuligsa nila ang kawalang paggalang ng AFP
sa karapatang pantao ng mamamayan ng TK.
Tumungo rin ang caravan sa Department of Foreign
Affairs sa Roxas Boulevard upang kondinahin ang
pagwawalambahala ng rehimen sa karapatan ng mga
manggagawa sa ibayong dagat tulad ni Ivy Collantes
Bautista ng Calauan, Laguna.

Tumungo  rin sa Morayta ang  delegasyon  kasama
ang mga kabataan mula sa National Capital Region. Dito
na nila ginanap ang pangunahing programa dahil sa
pinigilan na sila ng mga kagawad ng pulisya na makatuloy
sa Mendiola.

Kasabay nito naglunsad din ng rali ang 217
delegasyong Kabitenyo sa Trece Martires City. Habang
ang may 200 taga Rizal naman ay mayroon ding
isinagawang pagkilos sa Antipolo City.

Matagumpay na nakapaglunsad ng protesta ang 128
na delegasyong Pilipino ng International League

of Peoples’ Struggle (ILPS) sa pulong ng World Trade
Organization (WTO)* sa Hongkong.

Mariing kinundena ng delegasyon ang anti-
mamayang nilalaman ng nagpapatuloy na Kasunduan
hinggil sa Agrikultura (Agreement on Ag-
riculture – AoA) sa ilalim ng General
Agreement on Tarrifs and Trades
(GATT)** hinggil sa subsidyo; pata-
karang serong taripa (Zero-tariff);
100% pagmamay-ari ng mga lupain
ng mga korporasyong multinasyunal
sa mga bayang kolonyal at mala-
kolonyal at hinggil sa intellectual
property rights na isinusulong at
paborable para sa interes ng mga im-
peryalista.

Sa ginanap na ika-6 na ministerial
meeting ng WTO sa Hongkong Conven-
tion Center nitong Disyembre 2005 mariing

WTO sa Hongkong, inulan ng protesta
kinundena ng mga delegado ang anti-mamamayang
nilalaman nito.

Sa ilalim ng panawagang “Junk WTO” (Ibasura
ang WTO) inilunsad ang mga rali at demonstrasyon sa
Hongkong ng ILPS; ILPS – Philippines, Kilusang Mag-

bubukid ng Pilipinas (KMP), Kilusang
Mayo Uno (KMU); Samahan at Ugnayan
ng Makabayang Magsasakang Kaba-

baihan - Timog Katagalugan
(SUMAMAKA-TK), Asian Peas-
ant Coalition (isang alyansa ng mga
magsasakang nakabase sa Hong-
kong), Hongkong People’s Alliance
(na siyang gumampan ng pangunahing
papel sa pagpapaabot ng imbitasyon
sa  iba’t ibang samahan  ng  magsasaka
sa iba’t ibang bansa).

Nanawagan  ang  representati-
bong tagapagsalita  ng  SUMAMAKA-TK 
ng pagbasura ng WTO.

 Mula sa nakaraang pahina

k

Sundan sa kasunod na pahina 

Dahil sa pagpapailalim ng Pilipinas sa WTO, naging
bagsakan ng imported na produktong agrikultural ang
ating bansa na siyang sanhi ng pagbagsak ng presyo ng
mga produktong bukid, pagliit ng ani at kita, at kahirapan
sa pagbabadyet sa panig ng kababaihan at mga ina ng
tahanang magsasaka.

Nagdudulot din ito ng dislokasyon ng mga
magsasaka bunga ng pagpapalit gamit sa lupa (o land-
use conversion), pagliit ng bolyum ng ani bunga ng
kumbersyon ng mga sakahan tungo sa eco-tourism na
lalong nagsadlak sa mayorya ng magsasaka at iba pang
anakpawis sa malubhang kahirapan.

Tinalakay din ng kinatawan ng pesanteng kaba-
baihan ng TK ang malubhang epekto ng WTO sa
kababaihang pesante.

Nagbunga rin ng dislokasyon ng pagtungo ng mga

kababaihan sa kalunsuran, upang maging katulong, wait-
ress, pagdami ng manggagawa sa ibang bansa (OFW)
upang makahanap ng pagkakakitaan.

Kaakibat din ang pasismo ng estado upang supilin
ang paglaban ng mamamayan, may mga naiipit sa gitna
ng digma at maraming ring natutong magpasya  at
lumaban para sa armadong pakikibaka.

_________________

*Ang GATT ay serye ng mga “kasunduan” sa
kalakalan na sumasaklaw sa mahigit isandaang bayan,
o siyamnapung porsyento (90%) ng kalakalan sa
daigdig.

**Ang WTO ang itinayong organisasyon ng mga
bayang sumasailalim sa GATT. Mekanismo ito ng
makapangyarihang mga bayang imperyalista para
maipataw sa maliliit at mahihinang bayan ang nais nilang
kaayusan sa kalakalan.

Si Ivy Collantes Bautista, isang domestic helper,
tubong Calauan, Laguna, ay natagpuang patay no-

ong Setyembre 27, 2005 sa bahay ng kanyang amo
sa Santander, Cantabria, Spain.

Ayon sa pamilya at kamag-anak ni Bautista, hindi
katanggap-tanggap ang resulta ng imbestigasyon ng pu-
lis ng Espanya na nagpakamatay si Bautista.  Bago ito
mamatay ay nakatanggap pa sila ng tawag mula kay Ivy
na natatakot siya at may tatlo hanggang apat na mga di
kilalang kalalakihan ang umaali-aligid sa bahay ng
kanyang amo.  Sinabi pa nito na marami siyang problema
sa trabaho.  Dagdag pa dito, napansin ng kamag-anakan
ni Bautista ang mga pasa at galos sa iba’t ibang bahagi ng
kanyang katawan nang makuha nila ang bangkay nito
noong Oktubre 16, 2005.  Ayon na rin mismo sa
isinagawang otopsiya ng Commission on Human Rights
(CHR) noong Oktubre 27, ang mga sugat na natamo ni
Bautista  ay nakamamatay (fatal) na maaari  lamang
magawa ng ibang tao.  Nagtamo ng hiwa si Bautisita sa
kanyang dibdib at may laslas ang kanyang leeg.

Ang lalong hindi katanggap-tanggap ayon pa sa
pamilya ni Bautista ay ang pagpanig ng ating gubyerno

sa imbestigasyon ng pulis ng Espanya at ang pagpa-
patanggap na lamang na nagpakamatay nga ito.

Samantala, nagpahayag naman ng pakikiramay at
buong suporta ang Migrante International, isang alyansa
ng mga OFWs, sa pamilya ni Bautista.  Kinundena nito
ang pagtatakip at pagpanig ng DFA (Department of
Foreign Affairs) sa kahina-hinalang resulta ng imbes-
tigasyon ng pulis ng Espanya.  Napaulat na hinihimok ng
DFA ang pamilya ni Bautista na tanggapin na lamang na
nagpakamatay ito.  Sinabi pa ni Gilbert Asuque,

Katarungan para kay Ivy Collantes Bautista

Sundan sa kasunod na pahina 

“Kinundena ng Migrante ang
pagtatakip at pagpanig ng
DFA sa kahina-hinalang

resulta ng imbestigasyon ng
pulis ng Espanya.”

 Mula sa nakaraang pahina

k



KALATAS  /  15Oktubre-Disyembre 2005

 Balita 

tagapagsalita ng DFA na inaalok nila ang pamilya ni
Bautista na pumunta sa Espanya para makipag-usap sa
mga pulis na nag-imbestiga dito.

Ayon sa taga-pangulo ng Migrante international na
si Connie Bragas-Regalado, ang hakbanging ito ng DFA
ay nagpapawalang-sala sa mga kriminal.  Kinundena rin
ng pamilya ni Bautista ang DFA sa pilit na pagpa-
patanggap sa kanila ng resulta sa halip na ang kagalingan
ng mga OFW ang isulong para lamang sa “magandang
relasyon” nito sa Espanya kapalit ng mga remitanses na
natatanggap ng ating bansa.

Kaugnay nito, makikipag-usap ang Migrante In-
ternational at ang pamilya ni Bautista sa amabasador ng
Espanya na si Ignacio Sagaz para itulak ang gobyerno
ng  Espanya na muling buksan ang kaso ni Bautista.
Magsasagawa rin sila ng mga piket-dayalogo sa DFA
upang iprotesta ang pagpanig nito sa Espanya.  Dagdag
pa dito ay may pinapalaganap na rin ang Migrante Inter-
national na petisyon sa Internet na nananawagan ng
katarungan para kay Bautista at para mangalap ng lagda
sa iba’t ibang bansa kabilang na ang Pilipinas, Estados
Unidos, Hongkong, Saudi Arabia, Japan, Taiwan, United
Arab Emirates, United Kingdom, Thailand at New
Zealand.

 Mula sa nakaraang pahina

k

PATULOY NA LUMALAWAK AT TUMITINDI ANG PAGLABAN

sa pasismong pinapakawalan ni Gen Jovito Palparan.
Kamakailan, binuo ang isang alyansa na tinaguriang
STOP Palparan upang tutulan at labanan ang mga
paglabag sa karapatang pantao na isinasagawa sa utos
ni Palparan.

Pinangungunahan ang alyansa ng mga biktima mula
sa Mindoro, Eastern Visayas (EV) at Central Luzon
(CL), mga organisasyon at aktibistang nagtatanggol
sa karapatang pantao.  Ayon sa mga lider ng
alyansa, poprotektahan at ipaglalaban nila ang
kanilang kapakanan  at magsisilbi itong kanlungan
ng mga biktima o mga pinagbabantaan ni Palparan.

Mahigpit din nilang susuportahan ang pagsasampa
ng isang class suit laban kay Palparan ngayong Dis-
yembre.  Kaugnay ito ng mga konklusyon ng isang tri-
bunal na binuo ng isang International Solidarity Mission
noong Agosto at napatunayan dito na lansakang nilabag
ni Gloria Macapagal-Arroyo at ng Armed Forces of the
Philippines ang karapatang pantao ng mamamayan.

Ayon sa mga datos na nakalap ng STOP Palparan,
pasimuno si Palparan sa 30 pagpatay sa Mindoro mula
Mayo 2001 hanggang April 2003, 25 sa EV mula
Pebrero hanggang Agosto 2005 at 19 sa CL mula
Setyembre hangang Oktubre.  Labing-dalawa ang
biktima ng tangkang pagpatay, apat sa Mindoro, walo

STOP Palparan, binuo
sa EV.  Tatlumpu’t anim naman ang biktima ng forced
disappearance, lima sa Mindoro, 31 sa EV.  Mayroon
ding 66 na kaso ng ebakwasyon kung saan 3,026 na
indibidwal at 1,559 pamilya ang apektado sa Mindoro
at 7,250 indibidwal at 5,223 pamilya sa EV. k

2 koordinadong opensiba
inilunsad sa Mindoro

ANIM NA SUNDALO ANG NASUGATAN SA DALAWANG

koordinadong taktikal na opensiba na inilunsad ng mga
Pulang gerilya ng Lucio de Guzman Command (LdGC)-
BHB-Mindoro noong ika-29 ng Nobyembre.  Nau-
nang hinaras ng mga gerilya ang mga militar na nag-
ooperasyon sa Sityo Igsusu, Brgy Harison, Paluan, Oc-
cidental Mindoro.  Matapos ito, inambus naman ng isa
pang yunit ng LdGC sa Brgy Armado, Abra de Ilog
ang mga militar na patungo sana sa pinangyarihan ng
naunang labanan. k

3-araw na welga sa isang pagawaan ng
mga damit na pang-export, matagumpay

SA LOOB LAMANG NG TATLONG ARAW,
naipagtagumpay ng mga mang-
gagawa sa isang pagawaan ng mga
damit ang kanilang welga.  Naigiit
ng mga manggagawa ang kanilang
kahilingang separation pay na
katumbas ng 150% ng 45 araw na
sweldo sa loob ng kung ilang taon
silang nagtrabaho sa kumpanya.
Kabilang dito ang pagbabayad ng
kumpanya ng mga benepisyo sa va-
cation at sick leave sa loob ng
tatlong buwan.

Ayon sa mga manggagawa ng
Maxglory Apparel, Inc. nagpasya
ang mga manggagawa na magwelga
noong Disyembre 1 nang  tumanggi
ang kumpanya na makipagnego-
sasyon para sa collective bargain-
ing agreement (CBA), mababang

pasahod, tangkang pagbuwag sa
unyon at iligal na pagsasara ng
kumpanya.  Nagtapos ang welga
noong ika-3 ng Disyembre matapos
makipagnegosasyon ang may-ari sa
mga nakawelgang manggagawa.

Tumatanggap lamang ng
P194.75 arawang sahod ang mga
manggagawa ng Maxglory Apparel.
Di hamak na mababa ito sa P259 na
itinakda ng Regional Tripartite Wage
Board dito sa Region IV-A o Cala-
barzon.

Ang Maxglory ay gumagawa
ng mga damit na pang-export tulad
ng Tommy Hilfiger, Ralph Lauren,
Quicksilver, Americang Eagle, Walt
Disney at Paxan.  Matatagpuan ito
sa Brgy Pulo, Cabuyao, Laguna.

MAHIGIT 3000 ANG DUMALO SA

isang pagtatanghal upang gunitain
ang ika-142 kaarawan ni Andres
Bonifacio.  Malinaw ang naging
mensahe ng protestang pagta-
tanghal na ito.  Ipinanawagan nito
ang pagpapatalsik kay Gloria
Macapagal-Arroyo sa Malakan-
yang.

Inorganisa ng Artists for the
Removal of Gloria (ARREST Glo-
ria) ang pagtatanghal.  Naging pam-
bungad na bilang ng pagtatanghal
ang pagganap nina Pen Medina at
Soliman Cruz bilang Bonifacio at

Pagtatanghal na anti-Gloria inilunsad sa UPLB
Jose Rizal, ayon sa pagkakasunod.
Tinalakay nila, gamit ang mga
matulaing linya, ang kasalukuyang
nagaganap na krisis pampulitika.
Nagkaisa silang kailangan nang
mapalayas si Arroyo sa pwesto
subalit kinilala nila ang kanilang
pagkakaiba sa pamamaraan.

Sinundan ito ng mga awit,
dula, tula na sinalitan ng shadow
plays at maiiksing audio-video na
pagtatangahal.  Pinatampok ng mga
ito ang siyam na mayor na dahilan
kung bakit kailangan nang patal-
sikin si Arroyo—pandaraya sa
eleksyon, pagpapatupad ng Ex-
panded Value-Added Tax (E-
VAT), pakikipagsabwatan sa pag-
lulunsad ng digma laban sa “tero-
rismo” na pinangungunahan ng US,
pagsupil sa mga karapatang sibil ng
mamamayan, di pagtugon sa paki-
kibaka ng mga manggagawa para
sa dagdag na sahod, korupsyon,
pananalanta sa kalikasan, pag-
tanggi na igiit ang kasarinlan at
politikal na pagpaslang.

Lumahok dito ang mga sumu-
sunod: Cynthia Alexander, Dong
Abay, The Wuds, Radioactive
Sago Project, The Brockas, Agaw
Agimat, Kwatro Beinte, Blazing
Bulalakaws, Kilometer 64, Trau-
maligno, ARTIST Inc, Kultura at
Ugnayan ng mga Manggagawa at
Uring Anakpawis sa Timog Kata-
galugan (KUMASA-TK), UPLB
Umalohokan, Anino Shadow Play
Collective at ang Southern Taga-
log Exposure. kk

ISANG MILITAR ANG PATAY AT TATLONG

iba pa ang sugatan sa dalawang mag-
kahiwalay na haras na inilunsad ng
Apolonio Mendoza Command-Ba-
gong Hukbong Bayan-Quezon.  Na-
ganap ang unang panghaharas noong
Setyembre 29 sa Brgy Buhangin, Ati-
monan.  Inilunsad naman ang ika-
lawang panghaharas sa Brgy Ponon,
Atimonan noong Setyembre 30.

Tugon ang mga ito sa pana-
wagan ng Partido Komunista ng
Pilipinas na maglunsad ng mga
opensiba upang parusahan ang mga
tropa ng rehimeng US-Arroyo.

2 haras sa Quezon

k


